
Von dem Fischer un syner Fru.

Dar wé6r maal eens en Fischer un syne Fru, de waanden tosamen inn
PiBputt, dicht an der See, un de Fischer gung alle Dage hen un angeld:
un he angeld un angeld

So seet he ook eens by de Angel un seeq jummer in dat blanke Water
henin: un he seet un seet.

Do gung de Angel to Grund, deep unner, un as he se heruphaald, so
haald he enen grooten Butt heruut. Do sad de Butt 1o em »hor mal, Fi-
scher, ik bidd dy, laat my lewen, ik blin keen rechten Butt, ik blinn ver-
winschten Prins. Wat helpt dy dat, dat du my doot maakst? ik wdrr dy
doch nich recht smecken: sett my wedder in dat Water un laat my
swemmen.« >Nu,« sad de Mann, »>du bruukst nich so veel Woord to ma-
ken, eenen Butt, de spreken kann, hadd ik doch wol swemmen laten.«<
Mit des settt he em wedder in dat blanke Water, do gting de Butt to
Grund un leet enen langen Strypen Bloot achter sik. Do stunn de Fi-
scher up un gling na syne Fru inn PiBputt

>Mann,« sad de Fru, »hest du hdut niks fungenz¢ »>Ne,« sad de Mann, »ik
fung enen Butt, de sad he woor en verwdnschten Prins, do hebb ik em
wedder swemmen laten.« »Hest du dy denn niks winschd?« sad de Fru.
>Ne,« sad de Mann, »wat schull ik my winschen?« »>Ach,« sad de Fru,
>dat Is doch dwel, hyr man jimmer inn PiBputt o waanen, dat stinkt
un is so eeklig: du haddst uns doch ene Iuttje Hutt wanschen kunnt. Ga
noch hen un roop em: segg em wy wahlt ne liittje Hiitt hebben, he dait
dat gewiss.« »Ach,« sad de Mann, »wat schull ick door noch hengaan«

»Ja,« sad de Fru, »du haddst em doch fungen, un hest em wedder

swemmen laten, he dait dat gewiss. Ga glyk hen.« De Mann wull noch
nich recht, wull awerst syn Fru ook nich to weddern syn un gung hen
na der See

As he door kohm, woor de See ganl3 groon un geel un goor nich meer
so blank. So gung he staan un sad

>Manntje, Manntje, Timpe Te,

Buttje Buttje in der See,

myne Fru de Jisebill

will nich so as ik wol will.«

Do kohm de Butt answemmen un sad »na, wat will se dennz¢ »Ach,« sad
de Mann, »ik hebb dy doch fungen hatt, nu sad myn Fru ik hadd my
doch wat wiinschen schullt. Se mag nich meer inn PiBputt wanen, se
wull geern ne Hiitt.« >Ga man hen,« sid de Butt, »se hett se all«

Do gling de Mann hen, un syne Fru seet nich meer inn PiBputt, dar
stunn awerst ene Iluttje HUtt, un syne Fru seet vor de Dohr up ene
Bank. Do nonm syne Fru em by de Hand un sad to em »>kumm man
herin, sun, nu Is dat doch veel beter.« Do gungen se henin, un in de Hutt
was een luttjen Vorplatz un ene luttje herrliche Stuw un Kamer, wo jern
eer Bedd stunn, un Kdak un Spysekamer, allens up dat beste mit Ge-
radschoppen, un up dat schonnste upgefleyt, Tinntudg un Mischen
(Messing), wat sik darin héort. Un achter was ook en Ilttjen Hof mit
Honern un Aanten, un en luttjen Goorn mit Gronigkeiten un Aarft
(Obst). »Slih,« sdd de Fru, »is dat nich nett?e »Ja,« sdd de Mann, »so
schallt blywen, nu wéhl wy recht vergnéégt lewen.« »Dat wéhl wy uns
bedenken« sad de Fru. Mit des eefen se wat un gungen to Bedd.

So gling dat wol n acht oder veertein Dag, do sdd de Fru »hér, Mann,

de HUTT is ook goor To eng, un de Hof un de Goorn is so Kleen: de Butt

hadd uns ook wol een grotter Huus schenken kunnt. Jk much woll in
enem grooten stenern Slott wanen: ga hen tom Butt, he schall uns en
Slott schenken.« »Ach, Fru,« sad de Mann, »de HUTT s jo god noog, wat
wéhl wy inn Slott wanen.« »J wat,« sid de Fru, »ga du man hen, de Butt
kann dat jummer doon.« »>Ne, Fru,« sad de Mann, »de Butt hett uns
eerst de Hutt gewen, Ik mag nu nich all wedder kamen, den Butt
muchd et vordreten.« »>Ga doch,« sad de Fru, »he kann dat recht good
un dait dat geern; ga du man hen.« Dem Mann woor syn Hart so
swoor, un wull nich: he sad by sik sulven »dat is nich recht,« he gung
awerst doch hen.

As he an de See konm, woor dat Water ganB vigelett un dunkelblau un
grau un dick, un goor nich meer so grocn un geel, doch wédért noch still
Do gung he staan un sad

>Manntje, Manntje, Timpe Te,

Buttje Buttje in der See,

myne Fru de Jisebill

will nich so as ik wol will «

>Na, wat will se denn?« sad de Butt. »Ach,« sad de Mann half bedrocrt,
»>se will inn groot stenern Slott wanen.« >Ga man hen, se stait Vor der
Dohr,« sad de Butt.

Da ging de Mann hen und dachd he wull na Huus gaan, as he awerst
daar kéhm, so stiinn door n grooten stenern Pallast, un syn Fru stiinn
ewen up de Trepp un wull henin gaan: do nohm se em by de Hand un
sad »kumm man herein.« Mit des gung he mit enr henin, un in dem
Slott wéor ene groote Dehl mit marmelstenern Asters (Estrich), un dar
woren so veel Bedeenters, de retfen de grooten Doren up, un de Wende

woren all blank un mit schone Tapeten, un in de Zimmers luter goline

Stonl un Dischen, un krystallen Kroonluchters hungen an derm Bahn, un
so woor dat all de Stuwen un Kamers mit Footdeken: un dat Aeten un
de allerbeste Wyn stunn up den Dischen as wenn se breken wullen. Un
achter dem Huse woor ook n grooten Hof mit Peerd- un Kohstall un
Kutschwagens up dat allerbeste, ook was door en grooten herrlichen
Goorn mit de schonnsten Blomen un fyne Aaftbomer, un en Lustholt
wol ‘ne halwe Myl lang, door wéren Hirschen un Reh un Hasen drin un
allens wat man sik jummer wanschen mag. »>Na,« sad de Fru, »Is dat nu
nich schon?« »Ach ja,« sad de Mann, »so schallt ook blywen, nu wéhl wy
00K In das schone Slott wanen, un wahln tofreden syn.« »Dat wahl wy
uns bedenken« sid de Fru, »un wéhlent beslapen.« Mit des glingen se to
Bedd.

Den annern Morgen waakd de Fru fo eerst up, dat was just Dag, un
Seeg uut jem enr Bedd dat herriiche Land vor sik liggen. De Mann reckd
Sik noch, do stodd se em mit dem Ellbagen in de Syd un sad »Mann, sta
up un Kyk mal uut dem Fenster. Suh, kunnen wy nich Konig warden
awer all ddt Land? Ga hen tom Butt, wy wahlt Konig syn.« »Ach, Fru,<
sad de Mann, >wat wanl wy Konig syn! ik mag nich Konig syn.« »>Na,«
sad de Fru, >wult du nich Konig syn, so will ik Konig syn. Ga hen tom
Butt, ik will Konig syn.« »Ach, Fru,« sad de Mann, »wat wullst du Konig
syn? dat mag ik em nich seggen.« Worum nich?¢« sad de Fru, »ga
stracks hen, Ik mutt Konig syn.« Do gung de Mann hen un woor gani3
bedroft dat syne Fru Konig warden wull. »Dat is nich recht un is nich
recht,« dachd de Mann. He wull nich hen gaan, gung awerst doch hen.
Un as he an de See kohm, do woor de See ganl3 swartgrau, un dat
Water geerd so von unnen up un stunk ook ganB3 fuul Do gung he staan

un sad

>Manntje, Manntje, Timpe Te,

Buttje, Buttje in der See,

myne Fru de Jisebill

will nich so as ik wol will <

>Na, wat will se denn?« sad de Butt. »Ach,« sad de Mann, »se will Konig
warden.« >Ga man hen, se ist all.« sid de Butt.

Do gung de Mann hen, un as he na dem Fallast kohm, so woor dat
Slott veel grotter worren, mit enem grooten loorn un herrlyken Zyraat
doran: un de Schildwacht stdnn vor de Dohr, un dar woren so vale Sol-
daten un Pauken unTrumpeten. Un as he in dat Huus kohm, so woor al-
lens von purem Marmelsteen mit Gold, un sammtne Deken un groote
gollne Quasten. Do gungen de Doren von dem Saal up, door de ganiBe
Hofstaat woor, un syne Fru seet up enerm hogen Troon von Gold un De-
mant, un hadd ene groote goline Kroon up un den Zepter in der Hand
von purerm Gold un Edelsteen, un up beyden Syden by ehr stunnen ses
Jumpfern in ene Reeg, Jummer ene enen Kops luttjer as de annere. Do
glng he staan und sad »ach Fru, bdst du nu Konig2« »Ja,« sad de Fru,
>nu bun ik Konig.« Do stunn he un seeg se an, un as he se do een Flach
eine Zeit lang) so ansehn hadd, sdd he »ach, Fru, wat lett dat schodn,
wenn du Konig bust! nu wahl wy ook niks meer winschen.« >Ne, Manr,«
sad de Fru, un woor gani3 unruhig, »my waart de Tyd und Wyl al lang, ik
kann dat nich meer uuthollen. Ga hen fom Butt, Konig bun ik, nu mutt
Ik ook Kaiser warden.« »Ach, Fru,« sad de Mann, »wat wullst du Kaiser
warden?« >Mann,« sad se, »>ga tom Butt, ik will Kaiser syn.« »Ach, Fru,«
sad de Mann, »Kaiser kann he nich maken, ik mag dem Butt dat nich
seqggen; Kaiser Is man eenmal im Reich: Kaiser kann de ButT jo nich ma-

ken, dat kann un kann he nich.« »Wat,« sad de Fru, »ik bunn Konig un du

bist man myn Mann, wullt du glyk hengaan? glyk ga hen, kann he Ko-
nig maken, kann he ook Kaiser maken, ik will un will Kaiser syn; glyk ga
hen.« Do mussd he hengaan. Do de Mann awer hengung, woor em
gan3 bang, un as he so gung, dachd he by sik »>dut gait un gait nich
good: Kaiser Is o uutvorschaamt, de Butt wart am Ende mod.«

Mit des kohnm he an de See, do woor de See noch gani3 swart un dick
un fung al so von unnen up to geeren, dat et so Blasen smeet, un et
gung so ein Keekwind awer hen, dat et sik so kohrd; un de Mann wurr
groen (grauen). Do gling he staan un sdd

>Manntje, Manntje, Timpe e,

Buttje Buttje in der See,

myne Fru de Jisebill

will nich so as ik wol will «

»>Na, wat will se denn?« sad de Butt. »Ach, Butt,« sad he, »myn Fru will
Kaiser warden.« >Ga man hen,« sid de Butt, »se ist all.«

Do gung de Mann hen, un as he door kohm, so woor dat ganBe Slott
von poleerterm Marmelsteen mit albasternen Figuren und golinen Zyra-
ten. Vor de Dohr marscheerden de Soldaten, un se blosen Trumpeten
und slogen Pauken un Trummeln: awerst in dem Huse da gungen de Ba-
ronen un Grawen un Herzogen man so as Bedeenters herdm: do maak-
den se em de Doren up, de von luter Gold woren. Und as he herinkohm,
door seet syne Fru up enem Iroon, de woor von een Stuck Gold, un
wor wol twe Myl hoog: un hadd ene groote gollne Kroon up, de woor
dre Elen hoog un mit Brilianten un Karfunkelsteen besettt: in de ene
Hand hadde se den Zepter un in de annere Hand den Reichsappel, un
up beyden Syden by eer door stunnen de Trabanten so in twe Regen,

Jummer een luttjer as de annere, von dem dllergrottesten Rysen, de

woor twe Myl hoog, bet fo dem dllerluttjesten Dwaark, de woor man
so groot as min luttje Finger. Un vor ehr stunnen so vele Fursten un
Herzogen. Door gung de Mann tuschen staan un sad »Fru, bust du nu
Kaiserz« »Ja,« sad se, »ik bun Kaiser.« Do gung he staan un beseeg se sik
so recht, un as he se son Flach ansehn hadd, so sdd he »ach, Fru, watt
lett dat schoon, wenn du Kaiser bust.« >Mann,« sad se, »wat staist du
door? ik bun nu Kaiser, nu will ik awerst ook Paabst warden, ga hen tom
Butt.«»Ach, Fru,« sad de Mann, »wat wulst du rman nich? Paabst kannst
du nich warden, Paabst is man eenmadal in der Kristenhait, dat kann he
doch nich maken.« >Mann,« sad se, »ik will Paabst warden, ga glyk hen,
Ik mutt hadt noch Paabst warden.« »Ne, Fru,« sad de Mann, »dat mag
Ik em nich seggen, dat gait nich good, dat is to groff, torm Paabst kann
de Butt nich maken.« >Mann, wat Snackl« sad de Fru, »kann he Kaiser
maken, kann he ook Paabst maken. Ga foorts hen, ik bunn Kaiser un
du bust man myn Mann, wullt du wol hengaan?« Do wurr he bang un
gung hen, em woor awerst ganB3 flau, un zitterd un beewd, un de Knee
un de Waden slakkerden em. Un dar streek son Wind éwer dat Land, un
de Wolken flogen, as dat duster wurr gegen Awend. de Blader waiden
von den Bomern, un dat Water gung un bruusd as kaakd dat, un
platschd an dat Aever, un von feern seeg he de Schepen, de schoten in
der Noot, un dani3den un sprungen up den Bdlgen. Doch woor de Him-
mel noch son bitten blau in de Midd, awerst an den Syden door toog
dat so recnt rood up as en swohr Gewitter. Do gung he recht vorzufft
(verzagt) staan in de Angst un sdd

>Manntje, Manntje, Timpe e,

Buttje Buttje in der See,

myne Fru de Jisebill,

will nich so as ik wol will «

>Na, wat will se denn?« sad de Butt. »Ach,« sad de Mann, »se will Paabst
warden.« >Ga man hen, se ist all« sid de Butt

Do gung he hen, un as he door kohm, so woor dar as en groote Kirch
mit luter Pallastens umgewen. Door drangd he sik dorch dat Volk: inwen-
dig was awer allens mit dausend un dausend Lichtern erleuchtet, un sy-
ne Fru woor in luter Gold gekledet, un seet noch up enem veel hogeren
Troon, un hadde dre groote gollne Kronen up, un um ehr dar so veel von
geistlykern Staat, un up beyden Syden by ehr door stunnen twe Regen
Lichter, dat grottste so dick un groot as de allergrottste Toorn, bet to
dem allerkleensten Kakenlicht; un alle de Kaisers un de Konigen de legen
VOr ehr up de Kne un kuBden enr denTuffel »Fru,« sad de Mann un seeg
se so recht an, »bust du nu Paabst?« »Ja,« sad se, »ik blin Paabst.« Do
gung he staan un seeg se recht an, un dat woor as wenn he in de hell
Sunn seeg. As he se do en Flach ansehn hadd, so segt he »ach, Fru, wat
lett dat schoon, wenn du Paabst bustl« Se seet awerst ganiB styf as en
Boom, un ruppeld un rohrd sik nich. Do sad he »Fru, nu sy tofreden, nu
du Paabst bust, nu kannst du doch niks meer warden.« »Dat will ik my
bedenken« sad de Fru. Mit des gungen se beyde to Bedd, awerst se
woor nich tofreden, un de Girighait leet se nich slapen, se dachd jum-
mer wat se noch warden wull

De Mann sleep recht good un fast, he hadd den Dag veel lopen, de Fru
awerst kunn goor nich inslapen, un smeet sik von een Syd fo der an-
nern de ganBe Nacht un dachd man jummer wat se noch wol warden
kunn, un kunn sik doch up niks meer besinnen. Mit des wull de Stnn up-
gaan, un as se dat Morgenrood seeg, richtd se sik dwer End im Bedd un

Seeq door henin, un as se uut dem Fenster de Sunn so herup Karmen

seeq, »ha,« dachd se, >kunn ik nich ook de Sunn un de Maan upgaan la-
fen?¢ »Mann,« sad se un stodd em mit dem Ellbagen in de Ribben,
>waak up, ga hen tom Butt, ik will warden as de lewe Gott.« De Mann
was noch meist inn Slaap, awerst he vorschrock sik so, dat he uut dem
Bedd fdll. He meend he hadd sik vornoord un reef sik de Ogen uut un
sdd »ach, Fru, wat sddst due >Mann, « sid se, »2wenn ik nich de Stinn un
de Maan kan upgaan laten, un mutt dat so ansehn, dat de Sunn un de
Maan upgaan, K kann dat nich uuthollen, un hebb kene gerunige
Stund meer, dat Ik se nich sulwst kann upgaan laten.« Do seeg se ern so
recht grésig an, dat em son Schudder dwerleep. »Glyk ga hen, ik wil
warden as de lewe Gott.« »Ach, Fru,« sad de Mann, un full vor eer up de
Knee, »dat kann de Butt nich. Kaiser un Paabst kann he maken, ik bidd
dy, sla in dy un blyf Paabst.« Do kohm se in de Booshait, de Hoor flo-
gen ehr so wild dm den Kopp, da reet se sik dat Lyfken up, un geef em
eens mit dem Foot un schreed »ik holl dat nich uut, un holl dat nich lan-
ger uut, wult du hengaan??« Do sloopd he sik de Buxen an un leep wech
as unsinnig.

Buten awer gung de Storm, un bruusde dat he kuum up den Foten
staan kunn: de Huser un de Bomer waiden um, un de Baarge beewden,
un de Felsensticken rullden in de See, un de Himmel woor gani3 pick-
swart, un dat dunnerd un blitzd, un de See gung in so hoge swarte Bul-
gen as Kirchentoorn un as Baarge, un de hadden bawen all ene witte
Kroon von Schuum up. Do schre he, un kun syn egen Woord nich horen,
>Manntje, Manntje, Timpe Te,

Buttje, Buttje in der See,

myne Fru de Jisebill

will nich so as ik wol will.«

>Na, wat will se denn?« sad de Butt. »Ach,« sad he, »se will warden as de
lewe Gott.« >Ga man hen, se sitt all weder inn PiBputt.«

Door sitten se noch bet up hudt un dussen Dag,.

4.

Von dem Machandelboom.

Dat is nu all lang heer, wol twe dusend Johr, do woor dar en ryk Mann,
de hadd ene schone frame Fru, un se hadden sik beyde sehr leef, had-
den awerst kene Kinner, se wanschden sik awerst sehr welke, un de Fru
beddd so veel doriim Dag un Nacht, man se kregen keen un kregen
keen. \lor erem Huse woor en Hof, dorup stunn en Machandelboom,
unner dem stann de Fru eens im Winter un schelld sik enen Appel, un as
se sik den Appel so schelld. so sneet se sik inn Finger un dat Blood feel
in den Snee. »Ach,« sid de Fru, un stiftd so recht hoog up, un seg dat
Blood vor sik an, un woor so recht wehmodig, »hadd ik doch en Kind, so
rood as Blood un so witt as Snee« Un as se dat sad, so wurr ehr So
recht frohlich to Mode: enr woor recht, as schull dat wat warden. Do
gling se to dem Huse, unt gting een Maand hen, de Snee vorgiing: un
twe Maand, do woor dat groon: un dre Maand, do komen de Blomer
uut der Eerd: un veer Maand, do drungen sik alle Bomer in dat Holt, un
de gronen Twyge woren all in eenanner wussen: door sungen de Vogel-
kens dat dat ganBe Holt schalld, un de Bloiten felen von den Bomern:
do woor de fofte Maand wech, un se stunn unner dem Machandel-
boom, de rook so schon, do sprung ehr dat Hart vor Freuden, un se
full up ere Knee un kunn sik nich laten: un as de soste Maand vorby
woor, do wurren de Fruchte dick un staark, do wurr se gani3 still: un de
sowde Maand, do greep se na den Machandelbeeren un eet se so
nydsch, do wurr se trurig un krank: do gung de achte Maand hen, un se
reep eren Mann un weend un sad »wenn K staarw, so begraaf my un-

ner den Machandelboorm.« Do wurr se gani3 getrost, un freude sik, bet

161



de neegte Maand vorby woor, do kreeg se en Kind so witt as Snee un
so rood as Blood, un as se dat seeg, so freude se sik so, dat se sturw.

Do begroof ehr Mann se unner den Machandelboom, un he fung an to
wenen so sehr; ene Tyd lang, do wurr dat wat sachter, un do he noch
wat weend hadd, do hdll he up, un noch enTyd, do nohm he sik wedder
ene Fru.

Mit de tweden Fru Kreeg he ene Dochter, dat Kind awerst von der eer-
sten Fru woor en ldttje Sahn, un woor so rood as Blood un so witt as
Snee. Wenn de Fru ere Dochter so anseeg, so hadd se se so leef, awerst
denn seeq se den liittien Jung an, un dat giing ehr so dorcht Hart, un
enr ddchd as stunn he enr allerwegen im \Weg, un dachd denn man jurm-
mer wo se ehr Dochter all das Vormagent towenden wull, un de Bose
gaf ehr dat in, dat se dem lattjen Jung gan3 gramm wurr un stodd em
herdm von een Eck in de anner, un buffd em hier un knuffd em door,
so dat dat aarme Kind jammer in Angst woor. Wenn he denn uut de
School kohm, so hadd he kene ruhige Stad

Eens woor de Fru up de Kamer gaan, do kohm de luttje Dochter ook
herup un sad »Moder, gif my enen Appel« »Ja, myn Kind« sad de Fru
un gar ehr enen schonen Appel uut der Kist; de Kist awerst hadd enen
grooten sworen Deckel mit en groot schaarp ysern Slott. »Moder,« sad
de littje Dochter, »schall Broder nich ook enen hebben?« Dat vordroot
de Fru, doch sad se »ja, wenn he uut de School kummt.« Un as se uut
dat Fenster wonr wurr dat he kohm, so woor dat recht, as wenn de Bo-
Se awer ehr kohm, un se grappst to un nohm erer Dochter den Appel
wedder wech un sad »du schalst nich ehr enen hebben as Broder.« Do
smeet se den Appel in de Kist un maakd de Kist to: do kohm de Iluttje

Jung in de Dohr, do gaf ehr de Bose in dat se frundlich to em sad »myn

Sahn, wullt du enen Appel hebben?« un seeg em so hastig an. »Moder <«
sad de luttje Jung, »wat suhst du grasig uut! ja, git my enen Appel.« Do
woor enr as schull se em toreden. »Kumm mit my,« sad se un maakd
den Deckel up, >nanl dy enen Appel heruut.« Un as sik de luttje Jung he-
nin buckd, so reet enr de Bose, bratsch! sloog se den Deckel 1o dat de
Kopp affloog un unner de roden Appel full. Da awerleep ehr dat in de
Angst, un dachd »kunn Ik dat von my bringenl« Da gung se bawen na
ere Stuw na erem Draagkasten un hahl« uut de bawelste Schuuflad
enen witten Dook, un settt den Kopp wedder up den Hals un bind den
Halsdook so (im, datn niks sehn kunn, un settt em vér de Dohr up enen
Stonl un gaf em den Appel in de Hand.

Do kohm doorna Marleenken tfo erer Moder in de Kaak de stunn by
dem Fuhr un hadd enen Putt mit neet Water vor sik, den rohrd se jum:-
mer um. >Moder,« sad Marleenken, »Broder sitt vor de Dohr un suht
ganB witt uut un hett enen Appel in de Hand, ik heb em beden he
schull my den Appel gewen, awerst he antwoord my nich, do wurr my
gani grolich.« >Gah nochmaal hen,« sad de Moder, »un wenn he dy nich
antworden will, so gif em eens an de Oren.« Do gung Marleenken hen un
sad, »Broder, gif my den Appel« Awerst he sweeq stil, do gaf se em
eens Up de Oren, do feel de Kopp herunn, dorawer vorschrock se sik un
fung an to wenen un to roren, un Iop to erer Moder un sad »ach, Moder,
Ik hebb mynem Broder den Kopp afslagen,« un weend un weend un wull
sik nich fofreden gewen. »>Marleenken,« sad de Moder, »wat hest du
dahn! awerst swyg man still, dat et keen Mensch maarkt, dat is nu
doch nich to annern; wy willen em in Suhr kaken.« Do nohm de Moder
den luttjen Jung un hackd em in Stucken, ded de in den Putt un kaakd

em In Suhr. Marleenken awerst stunn daarby un weend un weend, un

de Tranen fullen all in den Putt un se bruukden goor keen Solf.

Do kéhm de Vader fo Huus un settt sik to Disch un sdd »wo is denn
myn Sahn« Da droog de Moder ene groote groote Schottel up mit
Swartsuhr, un Marleenken weend un Kunn sich nich hollen. Do sad de
Vader wedder »wo is denn myn Sahn?« »Ach,« sad de Moder, »he s awer
Land gaan, na Mdtten erer Grootohm: he wull door wat blywen.« >Wat
dait he denn door? un heft my nich maal Aqjuds sechdl« »O he wull
geern hen un bed my of he door wol sos Waken blywen kunn; he is jo
woll door uphawen.« »Ach,« sad de Mann, »my is so recht trurig dat is
doch nich recht, he hadd my doch Adjuus sagen schullt.« Mit des fung
he an tfo aten un sad »Marleenken, wat weenst du? Broder wart wol
wedder kamen.« »Ach, Fru« sad he do, »wat smeckt my dat Aten
schoon? gif my mehrle Un je mehr he eet, je mehr wull he hebben, un
sad »geeft my menr, gy schohlt niks door af hebben, dat is as wenn
dgat all myn wor.« Un he eet un eet, un de Knakens smeet he all unner
den Disch, bet he allens up hadd. Marleenken awerst gung hen na ere
Commod un nohm ut de unnerste Schuuf eren besten syden Dook, un
hahl all de Beenkens un Knakens unner den Disch heruut un bund se in
den syden Dook un droog se vor de Dohr un weend ere blodigen Tranen.
Door lad se se unner den Machandelboom in dat grone Gras, un as se
se door henlechd hadd<, so war enr mit eenmal so recht licht, un weend
nich mer. Do fung de Machandelboom an sik o bewegen, un de Twyge
deden sik Jummer so recht von eenanner, un denn wedder tohoop, So
recht as wenn sik eener so recht freut un mit de Hand so dait. Mit des
so gling dar son Newel von dem Boom un recht in dem Newel dar
brennd dat as Fiihr, un uut dem Fiihr dar fléég son schénen Vagel her-

uut, de sung so herrlich und floog hoog in de Luft, un as he wech woor,

do woor de Machandelboom as he vorhen west woor, un de Dook mit
de Knakens woor wech. Marleenken awerst woor so recht licht un vor-
gnoogt, recht as wenn de Broder noch leewd. Do gung se wedder gani3
lustig in dat Huus by Disch un eet,

De Vagel awerst flo6g wech un settt sik up enen Goldsmidt syn Huus
un fung an to singen

>mein Mutter der mich schlacht,

mein Vater der mich aB,

mein Schwester der Marlenichen

sucht alle meine Benichen,

bindt sie in ein seiden Tuch,

legts unter den Machandelbaum.

Kywitt, kywitt, wat vérn schéén Vagel biin ikle

De Goldsmidt seet in syn Waarkstad un maakd ene gollne Kede, do
nhoord he den Vagel, de up syn Dack seet un sung, un dat dunkd em so
schoon. Da stunn he up, un as he awer den Sull gung, do vorloor he ee-
nen Tdffel He gung awer so recht midden up de Strat hen, eenen Tuffel
un een Sock an: syn Schortfell hadd he vor, un in de een Hand haadd he
de golin Kede un in de anner de Tang; un de Sunn schynd so hell up de
Strat. Door gung he recht so staan un seeqg den Vagel an. »Vagel,« secht
he do, »wo schoon kanst du singen! Sing my dat Stdck nochmaal «
>Ne, « secht de Vagel, >twemaal sing ik nich umsunst. Gif my de golln Ke-
de, so will ik dyt nochmaal singen.« »Door,« secht de Goldsmidt, »hest
du de golln Kede, nu sing my dat nochmaal« Do kohm de Vagel un
nohm de golin Kede so in de rechte Poot, un gung vor den Goldsmidt
Sitten un sung

»mein Mutter der mich schlacht,

mein Vater der mich as,

mein Schwester der Marlenichen

sucht alle meine Benichen,

bindt sie in ein seiden Tuch,

legts unter den Machandelbaum.

Kywitt, kywitt, was vorn schéon Vagel biin ikle

Do flég de Vagel wech na enem Schooster un settt sik up den syn Dack
un sung

»mein Mutter der mich schlacht,

mein Vater der mich ag,

mein Schwester der Marlenichen

sucht alle meine Benichen,

bindet sie in ein seiden Tuch,

legts unter den Machandelbaum.

Kywitt, kywitt, wat vérn schéén Vagel biin ik«

De Schooster hoord dat un leep vor syn Dohr in Hemdsaarmels, un
seeg na syn Dack un mussd de Hand vor de Ogen hollen, dat de Sunn
em nich blendt. »Vagel.« secht he, »wat kannst du schéén singen.« Do
roop he in syn Dohr henin »Fru, kumm mal heruut, dar is een Vagel: suh
mal den Vagel, de kann maal schoon singen.« Do roop he syn Dochter
un Kinner un Gesellen, Jung un Maagd, un se komen all up de Strat un
seegen den Vagel an wo schoon he woor, un he hadd so recht rode un
grone Feddern, un dm den Hals woor dat as luter Gold, un de Ogen
blinken em im Koop as Steern. »Vagel,« sagd de Schooster, »nu sing my
dat Stuck nochmaal« »Ne,« secht de Vagel, »twernaal sing ik nich um:-
sunst, du must my wat schenken.« »Fru,« sad de Mann, »gah na dem

Bahn: up derm bawelsten Boord door staan een Poor rode Scho, de

bring herunn.« Do gung de Fru hen un hanl de Scho. »Door, Vagel,« sad
de Mann, »nu sing my dat Stuck nochmaal« Do kohm de Vagel un
nohm de Scho in de linke Klau, un floog wedder up dat Dack un sung
>mein Mutter der mich schlachf,

mein Vater der mich aB, mein Schwester der Marlenichen

sucht alle meine Benichen

bindet sie in ein seiden Tuch,

legts unter den Machandelbaum.

Kywitt, kywitt, wat vérn schéon Vagel biin ik«

Un as he uutsungen hadd, so floog he wech: de Kede hadd he in de rech-
te un de Scho in de linke Klau, un he floog wyt wech na ene Mdhl, un de
Mahl gung »Klippe Klappe, klippe Klappe, Klippe klappe.« Un in de Mahl
door seeten twintig MahlenburBen, de hauden enen Steen un hackden
»hick hack, hick hack, nick hack,« un de Manl gung »klippe klappe, Klip-
pe Klappe, Kklippe kKlappe.« Do gung de Vagel up enen Lindenboom Sit-
ten, de vor de Mahl stunn und sung

>mein Mutter der mich schlacht,«

do noord een up,

>mein Vater der mich aB, <

do hoorden noch twe up un hoorden dat,

>mein Schwester der Marlenichen«

do hoorden wedder veer up,

»sucht alle meine Benichen,

bindet sie in ein seiden Tuch, «

nu hackden noch man acht,

»legts untere

nu noch man fyw,

>den Machandelbaum.«

nu Noch man een,

>Kywitt, Kywitt, wat vérn schoon Vagel blin ikle

Do hull ge lezte ook up un hadd dat lezte noch hoord. »Vagel « secht he,
>wat singst du schoon! laat my dat ook horen, sing my dat nochmadal.«<
>Ne, « secht de Vagel, »twemaal sing ik nich umsunst, gif my den Mahlen-
steen, so will ik dat nochmaal singen.« »Ja,« secht he, >wenn he my all-
een tonoord, so schullst du em hebben.<>Ja,« saden de annern, »wenn
he nochmaal singt, so schall he em hebben.« Do kohm de Vagel herunn,
un de Mdllers saatn all twintig mit Bohm an un bohrden den Steen up,
>hu uh uhp, hu uh uhp, hu uh uhpl« Do stook de Vagel den Hals door
dat Lock un nohm em dm as enen Kragen, un floog wedder up den
Boom un sung

»mein Mutter der mich schlachf,

mein Vater der mich aB,

mein Schwester der Marlenichen

sucnt alle meine Benichen,

bindt sie in ein seiden Tuch,

legts unter den Machandelbaum.

Kywitt, kywitt, wat vérn schéén Vagel biin ik«

Un as he dat uutsungen hadd, do deed he de Flink von eenanner, un
hadd in de rechte Klau de Kede un in de linke de Sché un dm den Hals
den Mahlensteen, un floog wyt wech na synes Vaders Huse

In de Stuw seet de Vader, de Moder un Marleenken by Disch, un de Va-
der sad »ach, wat waart my licht, my is recht so good to Mode.« »Na,«
sad de Moder, »my Is recht so angst, so recht as wenn en swoor Gewit-

ter kummt.« Marleenken awerst seet un weend un weend, da kohm de

Vagel anflegen, un as he sik up dat Dack settt, »ach,« sid de Vader, »my
IS so recht freudig un de Sunn schynt buten so schoon, my is recht, as
schull ik enen olen Bekannten weddersehn.« >Ne,« sad de Fru, »my is So
angst, de Tane Klappern my, un dat is my as Fuhr in den Adern.« Un se
reet sik ehr Lyfken up un so mehr, awer Marleenken seet in en Eck un
weend, un hadd eren Platen vor de Ogen, un weend den Platen gani3
meBnatt. Do settt sik de lagel up den Machandelboom un sting

>mein Mutter der mich schlacht,« Do hull de Moder de Oren to un
kneep de Ogen tfo, un wull nich sehn un horen, awer dat bruusde ehr in
de Oren as de allerstaarkste Storm, un de Ogen brennden enr un zack-
den as Blitz

»mein Vater der mich aBB,«

»Ach, Moder,« secht de Mann, »door is en schoon Vagel, de singt so
herrlich, de Sunn schynt so warm, un dat rackt als luter Zinnemamen.«
>mein Schwester der Marlenichen«

Do lad Marleenken den Kopp up de Knee un weend in eens wech, de
Mann awerst sad »ik ga henuut, ik mutt den Vagel dicht by senn.« »>Ach,
gan nich,« sad de Fru, »my Is as beewd dat ganBe Huus un stann in
Flammen.« Awerst de Mann gung henuut un seeg den Vagel an.

»sucht alle meine Benichen,

bindt sie in ein seiden Tuch,

legts unter den Machandelbaurm.

Kywitt, kywitt, wat vérn schéén Vagel biin ik«

Mit des leet de Vagel de goline Kede fallen, un se feel dem Mann jast
umn Hals, so recht hier hertim, dat se recht so schéén passd.

Do gting he herin un sid »siih, wat is dat vérn schéon Vagel, heft my so

«ne schone gollne Kede schenkd, un suht so schoon uut.« De Fru awerst

woor so angst, un fdll langs in de Stuw hen, un de Mutz full ehr von
dem Kopp. Do sung de Viagel wedder

>mein Mutter der mich schlacht,«

»Ach, dat ik dusend Foder unner de Eerd woor, dat ik aat nich horen
schulll«

>mein Vater der mich aB,«

Do full de Fru vor dood nedder.

>mein Schwester der Marlenichen«

»Ach,« sad Marleenken, »ik will ook henuut gahn un senn of de Viagel my
wat schenkt?« Do glng se henuut.

»sucht alle meine Benichen, bindt sie in ein seiden Tuch,«

Do smeet he ehr de Schoh herdnn.

»legts unter den Machandelbaum.

Kywitt, kywitt, wat vérn schéén Vagel biin ikl

Do woor enr so licht un frolich. Do Truck se de neen roden Scho an, un
danBd un sprang herin. »Ach,« sad se, »ick woor so trurig, as Ik henuut
gung, un nu is my so licnt, dat is maal en herrlichen Vagel, hett my en
FPoor rode Scho schenkd.« »Ne,« sad de Fru un sprung up, un de Hoor
stunnen ehr to Baarg as Funrsflammen, »my is as schull de Welt dnner -
gann, ik will ook henuut, of my lichter warden schull« Un as se uut de
Dohr kohm, bratschl smeet enr de Vagel den Mahlensteen up den Kopp,
dat se ganB tomatscht wurr. De Vader un Marleenken hoorden dat un
gungen henuut: do gung en Damp un Flamm un Fuhr up von der Stad,
un as dat vorby woor, do stunn de lutje Broder door, un he nohm sy-
nen Vader un Marleenken by der Hand, un woren all dre so recht ver-

gnoogt un gungen in dat Huus by Disch, un eeten.

Hasichenbrauft.

ET was ene Frou mit ener Toachter in anen schohnen Goarten mit Koal,
dahin kam an Hasichen und froal3 zo Wenterszit allen Koal. Da seit de
Frou zur Toachter »gah in den Goarten, und jags Hasichen.« Seits Ma-
ken zum Hasichen »schul schul du Hasichen, frisst noch allen Koal«
Seits Hasichen »kumm, Maken, und sett dich uf min Haosenschwar ze-
ken und kurmm mit in min Haosenhuttchen.« Maken well nech. Am an-
nern 1og kummts Hasichen weder und frisst den Koal, do seit de Frou
zur Toachter »gah in den Goarten, und jags Hdasichen.« Seits Maken
zum Hadsichen »schul schu! du Hasichen, frisst noch allen Koal« Seits
Hasichen »kumm, Maken, sett dich uf min Haosenschwanzeken und
kurmm mit mer in min Haosenhut fchen.« Maken well nech. Am dretten
log kummts Hasichen weder und frisst den Koal Do seit de Frou zur
loachter »gah in den Goarten und jags Hasichen.« Seits Mdaken »schul
schul du Hasichen, frisst noch allen Koal.« Seits Hasichen »kumm, Ma-
ken, sett dich uf min Haosenschwanzeken und kumm mit mer in min
Haosenhdttchen.« Maken satzt sich uf den Haosenschwanzeken, do
brachts Hasichen weit raus in sin Huttchen und seit »nu koach Grinkoal
und Hersche (Hirse), ick well de Hochtidlid beten.« Do kamen alle Hoch-
tidlid zusamm. (Wer waren dann die Hochzeitsleute? das kann ich dir
sagen, wie mirs ein anderer erzanlt hat: das waren alle Hasen, und die
Krahe war als Pfarrer dabei, die Brautleute zu trauen, und der Fuchs als
Kuster, und der Altar war unterm Regenbogen).

Maken aober was trurig, da se so dlleene was. Kummts Hasichen und

seit »tu uf, tu uf, de Hochtidlit senn fresch (frisch, lustig).« De Braut

244



seit nischt und wint. Hdasichen gant fort, Hasichen kummt weder und
selt »tu uf, tu uf, de Hochtidlut senn hongrig.« De Braut seit weder
niscnt und wint. Hasichen gant fort, Hasichen kummt und seit »tu uf,
tu uf, de Hochtidlut waorten.« Do seit de Braut nischt und Hasichen
gant fort, aober se macht ene Puppen von Stroah met eren Kleedern,
und gibt er eenen Rohrleppel, und set se an den Kessel med Hersche,
und gaht zor Motter. Hasichen kummt noch amanl und seit »tu uf, tu
uf,« und macht uf und smet de Puppe an Kopp, daB er de Hube abfallt.

Do set Hasichen daB sine Braut nech es und gaht fort und es trurig.

De Gaudeif un sien Meester.

Jan wull sien Sohn en Handwerk lehren loeten, do gonk Jan in de Kerke
un beddet to ussen Herrgott wat m wull selig (zutrdglich) wore: do
steit de Koster achter dat Altar un seg »dat Gaudeifen, dat Gaudeifen
(Gaudieben).« Do geit Jan wier to sien Sohn, he most dat Gaudeifen leh-
ren, dat hedde em usse Herrgott segt. Geit he met sienen Sohn un
sogt sik enen Mann, de dat Gaudeifen kann. Do gont se ene ganze Tied,
kummt in son graut Wold, do steit son klein Htisken mot sone olle Frau
derin, seqg Jan »wiet ji nich enen Mann, de dat Gaudeifen kann?« »Dat
kann Jji hier wull lenren,« seg de Frau, »mien Sohn is en Meester dervon.«
Do kihrt (spricht) he met den Sohn, of he dat Gaudeifen auk recht
konne? De Gaudeifsmeester seg »ick willt juen Sohn wull lehren, dann
kummt overn Johr wier, wann Ji dann juen Sohn noch kennt, dann will
Ick gar kien Lenrgeld hebben, un kenne Ji em nig, dann muge ji mi twe
hunnert Dahler giewen.«

De Vader geit wier noh Hues, un de Sonn lehret gut hexen un gaudel-
fen. Asse dat Johr um is, geit de Vader alle un grient wu he dat anfan-
gen will, dat he sienen Sohn kennt. Asse he der so geit un grient, do
kiimmt em son Klein Mdnnken in de Mdte (entgegen), dat seg »Mann,
wat grien ji” Ji sind je so bedrof t.« »0,« seq Jan, »ick hebbe mienen Sohn
Vvor en Johr bi en Gaudeifsmeester vermet, do sede de mig, ick soll
overt Jonr wier kummen, un wann ick dann mienen Sohn nich kennde,
dann soll ick em twe hunnert Dahler giewen, un wann ick em kennde,
dann hoft Iick nix to giewen, nu sin ick so bange dat ick em nig kenne, un

ick weet nig, wo ick dat Geld her Kriegen sall.« Do seg dat Mannken, he

soll en Korsken Braut met niemen, un gohen unner den Komin stonen:
>do up den Hahlbaum steit en Korfken, do kiekt en Vigelken uht, dat is
Jue Sohn.«

Do geit Jan hen un schmit en Korsken Schwatbraut vor den Korf, do
kammt dat Vugelken daruht un blickt der up. »Holla, mien Sohn, bist du
hier?« seqg de Vader. Do freude sick de Sohn dat he sienen Vader sog;
awerst de Lehrmeester seg »dat het ju de Duvel in giewen, wu konn Jji
sus Juen Sohn kennen?« »Viader, loet us gohn« sede de Junge.

Do will de Vader met sienen Sohn nach Hues hengohn, unnerweges
kdmmt der ne Kutske an fohren, do segd de Sohn fo sienen Vader »ick
will mie in enen grauten Winahund maken, dann kann Jji viel Geld met
mie verdienen.« Do ropt de Heer unt de Kutske >Mann, will ji den Hund
verkaupen?« »Jau,« sede de Vader. »Wu viel Geld will Ji den vor hebben?«
»Dertig Dahler.« »Je, Mann, dat is je viel, men wegen dat et son eislicke
rohren Ruen (gewaltig schdner Riide) is, so will ick en behollen.« De Heer
nimmt en in siene Kutske, asse de en Ilick (wenig) wegfohrt is, do sprinkt
de Hund uht den Wagen dor de Glase, un do was he kien Windhund
menr un was wier bie sienen \ader.

Do goht sie tosamen noh Hues. Den annern Dag is in dat neigste Dorb
Markt, do seg de Junge to sienen Viader »ick will mie nu in en schon Perd
maken, dann verkaupet mie; awerst wann Jji mie verkaupet, do mot ji
mi den laum uttrecken, sus kann ick kien Mensk wier weren.« Do treckt
de Vader met dat Perd noht Markt, do kiimmt de Gaudeifsmeester un
koft dat Perd for hunnert Dahler, un de Vader verget un treckt em den
laum nig uht. Do treckt de Mann met das Perd noh Hues, un doet et in
en Stall. Asse de Magd ower de Dehle geit, do segt dat Perd »tuh mie

den laum uht, Tunh mie den Taum uht.« Do steint de Magd un lustert, »je,

kannst du kdhren?« Geit hen un tdht em den Taum uht, do werd dat
Perd en Lining (Sperling), un flligt ower de Déhre, un de Hexenmeester
auk en Liining, un fliigt em noh. Do kimmt se bie ene (zusammen), un
bietet sick, awerst de Meester verspielt un mdk sick int Water, un is en
Fisk. Do werd de Junge auk en Fisk, un se bietet sick wier, dat de Mees-
fer verspielen mot. Do mak sick de Meester in en Hohn, un de Junge
werd en VOB un bitt den Meester den Kopp af, do is he storwen un liegt

daut bes up dussen Dag.

8.
De Spielhansl.

Js is emohl e Mon gewdn, der hot ninx us (als) gspielt, und do hobendn
d Leut nur in ghoaBen, und wal (weil) e gor nit afghdrt zen
spieln, se hot e san (sein) Haus und ullss (alles) vespielt. Hietzt (jetzt),
nette [eben) in Iotzten Tog, ehs iahm (ihm) d’ Schuldne schon s Haus ho-
bend wognehme willn, is unse Herrgout un de halli Pedrus kemme und
hobend gsogt er sulls tibe d’ Nacht gholte (bei sich behalten). Oft (@a)
hot de Spielhans! gsogt »wégn meine Kints do bleibn doi Nocht; ober i
kong eng koan BGtt und ninx zossn (zu essen) gebn.c Oft hot unse
Herrgout gsogt er sulls ne (nur) gholten, und séi willetn ian (ihnen) selbe
wos zossn Kaffen; dos is in Spielhans! recht gwon. Oft hot iahm de hall
Pedrus drei Grouschn gebn, und er sull zen Bocke (Becker) gehn und e
Brod huhin. Hietzt is hullt (halt) de Spielhans! gonge, wie er aber ze den
Haus kemme is, wou die onnen Spiellumpn drin gwon sand. déi iahm
ullss ogwunge hobnd, do hobns n gruefft und hobend gschrien »Hansl,
geh ahne (herein).« »Jo,< hot e gsogt, »willts me die drei Grouschn a non
ogwinge.« DGi hobndn obe (aber) nit ausglossn. Hietzt is e hullt anhi
(hinein) und oft hot e die drei Grouschn a non vespielt. De halli Pedrus
und unse Herrgout hobnd ollewall (immer) gwortt, und wie er ian zlong
nit kemme is, sands iahm intgégn gonge. De Spielhans! obe, wie e kem-
me is, hot Ton us wenn iahms Geld in ne Locken (Lacken) gfolln war, und
hot ollewall drin herumkrobbelt: obe unse Herrgout hots schon gwisst,
daB es vespielt hot. Oft hot iahm de halli Pedrus non mohl drei
Grouschn gebn. Hietzt hot e sie obe nimme vefiihrn losse und hot ian s

Brod brocht. Oft hotn unse Herrgout gfrogt wou e koann Wein nit hot,

do hot e gsogt »u, Herr, d Fasse sand alli laar.« Oft hot unse Herrgout
gsogt er sull ner in Klte (Keller) ohi (hinab) gehn, »is is non de bést Wein
int.« Er hots long nit glaubn willn, obe af dlést hot e gsogt »i will ohi
gehn, ober i woaB<s daB3 koane int is.« Wie er obes Fassl onzapft hot, se
is de bost Wein ausse grunne. Hietzt hot er ian in Wein brocht, und déi
zwoa sand (ibe d Nocht do bliebn. In onnen Tog, in de Friie, hot unse
Herrgout zen Spielhans! gsogt, er sull sie (sich) drei Gnodn ausbittn. Er
hot gmoant, er wird sie n Himmel ausbittn, obe de Spielhans! hot bettn
um e Korntn, mit der er ullss gwingt: um Wiirfl, mit den er a ullss
ng//'ngt und um en Barn (Baum), wou ullss Oubst draf wochst, und wonn
oane (einer) affi steigt, daB e nimme ohe kon (herab kann), bis er iahms
schofft (befiehlt). Hietzt hot iahm unse Herrgout ullss gebn, wos e ve-
langt hot un is mitn hallin Pedrus wiede fuert (fort)

Hietzt hot hult de Spielhansl erst recht zen spieln ongfongt, und hatt
bold d’ halbeti Welt zomgwunge. Oft hot de halli Pedrus zen unse Herr-
goutn gsogt »Herr, dos Ding tuet koan guet, er gwinget af didst non
(noch) dganzi Welt: me mdissn iahm in (den) Toid schickn.« Hietzt ha-
bends iahm in Toid gschickt. Wie de Toid kemme is, is de Spielhans! nette
ben Spieltisch gsdssn; of t hot de Toid gsogt »Hansl, kimm e Bissl ausse.<
De Spielhans! obe hot gsogt »wort nur e Bissl, bis dos Gspiel aus is, und
steig dewall e weng afn Bam do affi und brouck uns e wenger! wos o,
daB me afn Wég wos znoschn hobn.« Hietzt is hullt de Toid affi gstiegn,
und wie e wiede hot ohi wille, hot e nit kinne, und de Spielhans! hotn sie-
ben Johr droubn lossn, und dewall is koan Mensch nit gstorbn.,

Oft hot de halli Pedlrus zen unsen Herrgoutn gsagt »Herr, dos Ding tuet
koan guet, Is sterbet jo koan Mensch menr; mir muessn schon selbe

kemme.« Hietzt sands hullt selbe kermme, und do hot iahm unse Herr-

gout gschofft daB er inToid ohe lossn sull. Oft is er obe glei gonge und
hot zen Toid gsogt »geh ohe« und der hotn glei gnumme und hotn
okragelt (erwiirgt. Oft sands mit enonne fuert und sand in d onneri
Welt kemme, do is hullt man (mein) Spielhans! zen Himmeltoir gonge
und hot onkloupft. »Wer is drau3t?« »De Spielhansl.« »Ach, den brauche
me nit, geh ne wiede fuert.« Oft is e zen Fegfuirtoir gonge und hot wie-
de Kloupft. »Wer is drauBt?« »De Spielhansl.« »Ach, is is e so (ohne das)
Jomme und Noit gnue ben uns, mir willn nit spieln; geh ne wiede fuert.«
Of is e zen Htillntoir gonge, und do hobns n anhi lossn, is is obe niamd
dehoambt gwon, us de olti Luzifar und krumpn Tuifln (die grodn hobn
af de Welt ' toan ghot), und oft hot e si glei ine (nieder) gsétzt und hot
wiede zen spieln ongfongt. Hietzt hot obe de Luzifar ninx ghot, us sani
krumpn Tuifln: doi hot iahm de Spielhansl ogwunge, wall e mit sann
Kortn ulls hot gwinge miieBn. Hietzt is e mit sann krumpn Tuifln fuert,
und of t sands af Hoihefuert (nach Hohenfurt), und hobnd d Houpfn-
stange ausgrissn und san demit zen Himml affi und hobnd zen wégn
ongfongt; und hietzt hot de Himmi schon krocht (gekracht). Oft hot de
halli Pedrus wiede gsogt »Herr, dos Ding tuet koan guet, mir miefn ne
anhe (herein) lossn, sunst werfet er uns in Himmel ohi (hinab).« Hietzt
hobnds 'n hult anhi lossn. Obe de Spielhans! hot glei wiede zen spieln
ongfongt, und do is glei e Lérm un e Getds won (worden), daB me san
oagns Wort nit vestondn hot. Oft hat de halli Pedrus wiede gsogt »Herr,
dos Ding tuet koan guet, wir muBn ne ohi werfen, er machet uns sunst
in gonzn Himl rewellisch.« Hietzt sands hullt her und hobndn ohe
gworfn, und da hot sie san Seel ztoalt (hat sich seine Seele zerteilt) und

is in donnen Spiellumpen gfohrn, déi non (noch) bis date lebnd.

